
Kev Txo Nqi Fajseeb Khomob Kom Pheejyig yog Yam Tseemceeb ntawm 
lub Tebchaws
Xyoo 2010, tsoomfwv qibsiab tau 
tsim tsab kevcai tshiab — tsab Kevcai 
Tivthaiv Neeg Mob thiab Txo Nqi 
Fajseeb Khomob Kom Pheejyig (Patient 
Protection and Aff ordable Care Act) (tsab 
Kevcai Txo Nqi Fajseeb Khomob Kom 
Pheejyig (Aff ordable Care Act)) — los pab 
kom coob tus tibneeg Amelikas muaj 
fajseeb khomob thiab txo cov nqi uas 
yuav tau them rau cov fajseeb khomob . 

Tsab kevcai no tseemceeb rau cov 
tibneeg hauv California vim nws muaj kev 
pabcuam nyiaj txiag los pab cov tibneeg 

thiab cov chaw lagluam me them lawv 
cov nqi fajseeb khomob. Cov tibneeg uas 
twb muaj cov kev fajseeb khomob uas 
pheejyig lawm yuav tsis tau ua dabtsi li, 
tshwj tias lawv poob lawv txoj kev fajseeb 
khomob vim tej yam xwsli poob haujlwm. 

Vim xav pab cov tibneeg uas tsis muaj kev 
fajseeb khomob kom muaj kev fajseeb, 
tsab Kevcai Txo Nqi Fajseeb Khomob Kom 
Pheejyig tau samfwm tias cov xeev npaj 
kom muaj lawv ib cov chaw rau tibneeg 
mus yuav kev fajseeb khomob lossis 
tsoomfwv qibsiab yuav tsim ib cov rau lawv. 

Cov chaw muag fajseeb yuav yog ib cov 
chaw rau tibneeg mus xaiv thiab yuav cov 
kev fajseeb khomob uas haum rau lawv, 
lawv tsevneeg thiab tus nqi uas lawv them 
taus. Lub xeev California tau xaiv los tsa 
lawv ib cov chaw muag fajseeb — Covered 
California™ — los ua lawv qhov chaw muag 
fajseeb khomob.

Tsab kevcai samfwm tias cov tibneeg 
uas muaj hnub nyoog lawm feem coob 
yuavtsum tau muaj kev fajseeb khomob 
lossis lawv yuav tau them tus nqi raug 
nplua pib txij xyoo 2014 mus.

Muab Kev Khomob 
Rau California
Covered California tau raug tsim los ua 
qhov chaw muag fajseeb uas yoojyim 
rau cov tibneeg hauv California los yuav 
cov kev fajseeb khomob uas cov chaw 
muag fajseeb khomob yuav txwv tias tsis 
kam muag rau lawv lossis yuav muab 
lawv ncaws tawm vim lawv mob lossis 
muaj ib tus mob uantej lawm xwsli mob 
hawbpob lossis mob ntshav qabzib. 

Thaum xyoo 2014, txog li 2.6 lab tus 
tibneeg hauv California yuav thov tau 
kev pabcuam nyiaj txiag hauv Covered 
California los them rau lawv cov kev 
fajseeb khomob. Ntxiv li 2.7 lab tus 
tibneeg yuav muaj kev fajseeb khomob 
vim lawv yuav cov kev fajseeb khomob 
hauv Covered California lossis yuav ib 
txoj ntawm lawv tuskheej. Kwvyees li 
2.3 lab tus tibneeg hauv California yuav 
nkag rau hauv ib txoj kev npaj khomob 
hauv Covered California rau xyoo 2017. 

Txhua txoj kev npaj fajseeb khomob 
uas yuav hauv Covered California 
yuavtsum tau muaj qee yam kev 

khomob uas hu ua cov kev khomob uas 
yuavtsum tau muaj. Cov no suav cov 
kev mus ntsib kws khomob, kev mus pw 
khomob, kev khomob xwmtxheej ceev, 
kev kho kev xeebtub, kev khomob rau 
menyuam yaus, kev yuav tshuaj noj, kev 
kuaj ntshav thiab kuaj mob, thiab kev 
khomob teebmeem kev xav. Cov kev 
npaj khomob tseem yuavtsum tau kev 
khomob tivthaiv, xwsli kuaj mis thiab kuaj 

txoj hnyuv loj, dawb. Txhua cov kev 
npaj khomob uas muag hauv lub chaw 
muag fajseeb Covered California, thiab 
cov uas muag sab nraud, los raug 
samfwm kom muaj cov kev khomob 
no thiab.



Ib Zaj Keebkwm Luv Luv, Ib Txoj Hauv Kev Uas Zoo 
Rau Yav Tomntej
California muaj ib feem tseemceeb los pab kom Covered California mus tau zoo. 
Los ntawm kev koomtes nrog tsoomfwv qibsiab, tsoofwv xeev thiab tej tibneeg 
hauv zejzos, Covered California xav kom ntau lab tus tibneeg hauv California mus 
yuav cov kev fajseeb khomob uas pheejyib no. Yog coob tus tibneeg hauv California 
muaj kev fajseeb khomob, lub xeev, peb tej neeg zejzos thiab peb cov tsevneeg txhua 
tus yuav xaiv tau txoj kev nojqab haushuv thiab yuav zoo rau peb txhua tus. 

Kev Mobsiab Rau 
Cov Tibneeg hauv 
California

Thaum lub Kaum Hlis 1, 2013, Covered 
California yuav pib cia cov tibneeg hauv 
California ua ntawv thov nkag rau cov kev 
fajseeb khomob uas yuav pib siv tau rau 
thaum lub Ib Hlis 2014. Cov tibneeg uas 
tsis muaj kev fajseeb khomob los ntawm 
lawv txoj haujlwm lossis lwm yam kev 
pabcuam los ntawm tsoomfwv, lossis cov 
uas yuav tsis taus kev fajseeb khomob, 
yuav tau txais kev pabcuam los them 
lawv tus nqi fajseeb khomob. 

Cov tibneeg hauv California yuav yuav 
tau tib hom kev fajseeb khomob li cov 
uas lawv yuav hauv ib lub koomhaum 
muag kev fajseeb khomob ntawm lub 
Covered California. Ib qhov uas zoo 
ntawm kev yuav kev fajseeb khomob 
hauv Covered California mas yog qhov 
uas nws yoojyim rau cov tibneeg muab 
cov kev fajseeb los sib piv. Nws yuav yog 
thawj zaug, uas lawv yuav muab tau cov 
kev fajseeb no los sib piv, vim cov qauv 
kev khomob tshiab uas luag siv los pab 
cov tibneeg yuav kev fajseeb khomob 
— tsis yog pab cov koomhaum muag 
kev fajseeb khomob. Dua li, Covered 
California thiaj yog tib qhov chaw uas 
cov tibneeg hauv California thov tau cov 
kev pab them nqi los ntawm tsoomfwv 
qibsiab los txo lawv cov nqi them kev 
fajseeb khomob. 

Covered California mobsiab rau qhov 
uas xav kom txhua tus paub txog lawv 
cov kev fajseeb khomob thiab paub 
muab cov kev fajseeb khomob los sib 
piv thiab xaiv los yuav txoj uas yuav 
zoo rau lawv.

Peb paub tias kev xaiv kev fajseeb 
khomob tsis yog ib yam yoojyim, thiab 
peb tos ntsoov yuav los pab koj. Peb 
yuav pab koj timntsej timmuag, hauv 
xovtooj thiab hauv online. Peb tseem 
tabtom cobqhia cov tibneeg hauv 
tej zejzos thoob plaws hauv lub xeev 
los ua cov uas pab qhia cov tibneeg 
hauv California kom totaub txog cov 
kev fajseeb tshiab uas luag muaj. Cov 
tibneeg uas raug cob los ua cov pab 
no hais tau ntau hom lus. 

Cov Chaw Muag Kev Fajseeb Khomob
Covered California tseem yuav pab cov 
chaw lagluam me kom muaj cov kev 
fajseeb khomob uas pheejyig rau lawv 
cov tibneeg ua haujlwm. Hauv Covered 
California, cov chaw lagluam uas muaj 
tibneeg ua haujlwm ntawm ib mus txog 

50 tus yuav mus yuav tau kev fajseeb 
khomob. Cov chaw lagluam uas muaj 
txog li 25 lossis tsawg dua tus neeg ua 
haujlwm tej zaum yuav tau txais ib cov 
tax credits. Pib xyoo 2016 mus, Covered 
California yuav qhib rau cov chaw 
lagluam loj dua uas muaj txog li 100 
lossis tsawg dua tus neeg ua haujlwm. 

Yog xav paub ntxiv, 
mus xyuas hauv www.CoveredCA.com 
lossis hu rau (888) 975-1142.

Nws yuav yog thawj 

zaug, uas lawv yuav 

muab tau cov kev 

fajseeb no los sib piv.

Covered California yog ib txoj kev pab tshiab 
“chaw muag fajseeb” uas yuav yoojyim thiab 
pheejyig rau tibneeg los yuav cov kev fajseeb 
uas zoo thiab nrhiav kev pabcuam nyiaj txiag 
los pab them rau tej nqi ntawd. 


